Nafarroako Parlamentuko Mahaiak, 2020ko abenduaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ilmo. Sr. D. Pablo Azcona Molinet jaunak aurkeztutako gaurkotasun handiko galdera, Toki Administrazioaren Erreformarako 4/2019 Foru Legea garatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2020ko abenduaren 4an
Lehendakaria: Unai Hualde Iglesias
GALDERAREN TESTUA
Geroa Bai talde parlamentarioko foru parlamentari Pablo Azcona Molinet jaunak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Lurralde Kohesiorako kontseilariak abenduaren 10eko Osoko Bilkuran ahoz erantzun dezan:
Berriki jakin dugunez, Kontuen Ganberak prestatutako toki sektore publikoari buruzko 2018ko ekitaldiko fiskalizazio txostenaren ondorioek Gobernua eta Parlamentua premiatzen dituzte Toki Administrazioaren Erreformarako 4/2019 Foru Legea garatu dezaten.
Horregatik guztiagatik:
Nola erantzunen die zure departamentuak Kontuen Ganberak gai horren inguruan egindako gomendioei?
Iruñean, 2020ko abenduaren 4an
Foru parlamentaria: Pablo Azcona Molinet
